Velferð til framtíðar 
Megináherslur 2010 – 2013
Athugasemdir Landsvirkjunar 
Landsvirkjun er með vottað umhverfisstjórnunarkerfi samkvæmt ISO 14001. Landsvirkjun hefur byggt sitt umhverfisstjórnunarkerfi á markmiðum sem sett hafa verið fram í verkefni ríkisstjórnarinnar um  sjálfbæra þróun og ber heitið ,,Velferð til framtíðar“. Við hjá Landsvirkjum væntum því mikils af nýjum megináherslum Velferðar til framtíðar – Megináherslur 2010 – 2013, en viljum jafnframt koma á framfæri nokkrum athugasemdum við fyrirliggjandi drög. Einnig viljum við taka fram að Landsvirkjun er tilbúin að vinna með stjórnvöldum að framgangi þessa máls. 
Almennar athugasemdir 
Í stefnumörkun ríkisstjórnarinnar sem ber heitið ,,Velferð til framtíðar“ byggir sjálfbær þróun á þremur megin stoðum, þ.e. efnahagsvexti, félagslegri velferð og vernd umhverfisins. En í raun hefur verkefnið hingað til nær eingöngu fjallað um eina þeirra þ.e. um vernd umhverfisins. Það er mat okkar að nauðsynlegt sé að vinna með allar þrjár stoðirnar og vinna jafnframt út frá efnahagsvexti og félagslegri velferð, en það er einmitt samþætting þessara þriggja stoða sem vera á leiðarljósið að sjálfbærri þróun. Þá má spyrja hvers vegna stefnumörkun um sjálfbæra þróun á Íslandi sé ekki á forræði forsætisráðuneytisins líkt og sameiginleg stefna Norðurlandanna um sjálfbæra þróun?  
Varðandi framsett markmið um sjálfbæra neyslu og framleiðslu skortir markmið um að fjölga fyrirtækjum með umhverfisstjórnun skv. ISO 14001 eða EMAS. Fjallað er um umhverfisstjórnunarkerfi í síðustu greininni í kaflanum en hvorki tenging í markmið né mælanlega áfanga.  ISO 14001 er virtur alþjóðlegur staðall um umhverfisstjórnun, en fjöldi vottaðra fyrirtækja á Íslandi er lítill samanborið við nágrannalönd okkar og engin stofnun hér á landi hefur tekið staðalin upp. Ef það er vilji stjórnvalda að virkja atvinnulífið til að vinna að umhverfismálum er mikilvægt að setja töluleg markmið um að fjölga fyrirtækjum með vottuðum umhverfisstjórnunarkerfi á árunum fram til 2013.  Í dag er í raun enginn innan stjórnsýslunnar sem vinnur með þessar vottanir. Hvorki er t.d. hægt að leita upplýsinga innan stjórnsýslunnar um fyrirtæki á Íslandi með vottuð umhverfisstjórnarkerfi né afla þar ítarlegra upplýsinga um slík kerfi. Það er mat okkar að stjórnvöld ættu að vinna að því að efla umhverfisstjórnun almennt m.a. með því að stuðla að því að stofnanir og fyrirtæki í eigu ríkisins komi upp vottuðu umhverfisstjórnunarkerfi, geri kröfur um vottun birgja í ríkisinnkaupum og veiti vottuðum fyrirtækjum ívilnanir t.d. vegna ytra eftirlits. Þá viljum við jafnframt benda á að mikilvægt er að stjórnvöld gæta jafnræðis í stuðningi sínum til sambærilegra umhverfisvottana, en í markmiðunum um sjálfbæra neyslu er einungis fjallað um Norræna umhverfismerkið Svaninn.  
Varðandi þær leiðir stjórnvalda sem kynntar eru í drögunum um menntun til sjálfbærrar þróunar er lítið sem ekkert fjallað um menntun almennings eða starfsmenntun. Það er mat okkar að ef árangur á að nást varðandi sjálfbæra þróun á Íslandi á árunum 2010-2013 er nauðsynlegt að efla vitund landsmanna allra um þessi mál, ekki síst þeirra sem starfa í atvinnulífinu. Þetta mætti gera t.d. í samvinnu við Samtök Atvinnulífsins, símenntunarstöðvar, Starfsmennt, Stjórnvísi og önnur félagasamtök.

Athugasemdir varðandi einstaka þætti:
Það er mat okkar hjá Landsvirkjun að þær áherslur sem hér eru settar fram séu lýsandi fyrir umhverfismál á Íslandi. Markmiðin eru hinsvegar almennt of víðtæk/opin og þeim þyrfti að fylgja áætlun með vel skilgreindum tölulegum mælikvörðum.
I. Heilbrigt og öruggt umhverfi
Í þessum kafla eru sett fram markmið um að draga úr loftmengun m.a. á höfuðborgarsvæðinu þannig að loftmengunin þar verði umtalsvert lægri innan nokkurra ára. Þetta markmið snertir starfsemi Landsvirkjunar óbeint en það er mat okkar að orðalagið sé of almennt, hér ætti að setja skýr töluleg markmið.
Landsvirkjun styður að set verði mörk um losun brennisteinsvetnis út í andrúmsloftið frá jarðgufuvirkjunum. Jafnframt teljum við að mikilvægt að slík mörk grundvallist á íslenskum rannsóknum og áætlun þar um sé unnin í samráði við orkufyrirtækin.
2. Hreint og heilnæmt ferskt vatn
Samorka kemur fram fyrir hönd orkufyrirtækjanna í málaflokknum Mikið breytt og manngerð vatnakerfi (vatnshlot) við að innleiða Rammatilskipun EB um vatn, Landsvirkjun mun taka fullan þátt í innleiðingu Vatnatilskipunar eftir því sem starfsemin gefur tilefni til.
5. Útivist í sátt við náttúruna
Sett er fram markmið um að vöxtur verði í ferðaþjónustu á Íslandi og honum verði mætt með aðgerðum sem komi í veg fyrir skaða á náttúrunni vegna aukinnar umferðar. Það er okkar álit að ekki eigi að nota orðið vöxtur í þessu samhengi. Betra væri að markmiðið væri að efla ferðaþjónustuna á Íslandi og tryggja gæði henna með aðgerðum sem koma í veg fyrir skaða á náttúru landsins vegna aukinnar umferðar.
Á undanförnum árum hefur Landsvirkjun unnið markmisst að því að koma í veg fyrir akstur utan vega, m.a. með því að setja skýrar verklagsreglur um bann við akstri utan vega í allri starfsemi fyrirtækisins og með því að loka slóðum. Það er álit okkar að til þess að stöðva akstur utan vega þurfi skýrari áætlun en fram kemur í drögunum og að skilgreina verði töluleg markmið.
7. Verndun lífríkis Íslands
Landsvirkjun beinir þeim tilmælum til stjórnvalda að horfa í ríkara mæli til samþættingar verndunar og nýtingar í þeim verkefnum sem nefnd eru undir þessum lið, þ.e. endurskoðun náttúrverndarlaga og framkvæmd náttúrverndaráætlunar 2009-2013. Jafnframt viljum við benda á mikilvægi þess að hafa öll ákvæði skýr og vel skilgreind og horfa jafnframt til stefnumótunar um sjálfbæra þróun. 
Það er álit okkar að verndun og nýting geti oft farið saman og það beri að skoða áætlanir um bæði verndun og nýtingu út frá skilgreiningu um sjálfbæra þróun. Á undanförunum árum hefur hins vegar stundum mátt draga þá ályktun að tilgangur friðunarinnar sé aðallega að koma í veg fyrir nýtingu.  
Sem dæmi um þetta ná nefna að rökstuðning stjórnvalda fyrir stækkun friðlandsins í Þjórsárverum. Þar er fjallað um að friðlandið eigi að ná til alls votlendis veranna og þar með ná yfir nokkur rústamýrarsvæði sem nú eru utan friðlandsins. Ekki kemur fram hvar þau rústasvæði eru sem ætlunin er að friða með hinni miklu stækkun á núverandi friðlandi til suðurs. Það ætti þó að vera forsenda fyrir tillögunni um stækkun friðlandsins lögum samkvæmt. Gróðurfarsrannsóknir hafa aðeins verið gerðar á litlum hluta fyrirhugaðrar stækkunar friðlandsins, í Eyvafeni og nágrenni sunnan núverandi friðlandsmarka. Samkvæmt skýrslu frá Náttúrufræðistofnun sem unnin var á árinu 2004 var rústamýrarvist ekki merkjanleg sem skráð vistkerfi sunnan núverandi friðlandsmarka Þjórsárvera þó svo að stöku ummerki rústa hafi fundist þar í mýrarsvæðum. Skýrsla Náttúrufræðistofnunar leiðir í ljós að gróðurfar í Eyvafeni tilheyrir að mestu sandmýrarvist. Vistgerð þessi finnst einkum í lægðum þar sem vatn flæðir yfir tímabundið og sandur, vikur og áfoksefni berast að og mynda jarðveg.  Einkenni vistgerðarinnar er m.a. há og breytileg vatnsstaða með miklum sandburði og í skýrslunni eru leiddar líkur að því að engin breyting verði á jarðvatnsstöðu eða þessum ytri skilyrðum gróðurs eftir gerð veitulóns. Skýrslan staðfestir að gróðurgerð á þessu svæði er annars eðlis en hið friðaða votlendi Þjórsárveranna norðar.
Í rökstuðningur stjórnvalda fyrir friðlýsingu Þjórsárvera er ekki grundvallaður á hugmyndafræði sjálfbærrar þróunar þar sem ekki er fjallað um fjárhagslegan og samfélagslegan ávinning. Við viljum benda á að allt frá því um 1970 hefur Landsvirkjun stundað rannsóknir vegna áforma um Norðlingaöldulón og veitu og mögulegra áhrifa á náttúrufar Þjórsárvera. Áfallinn kostnaður Landsvirkjunar vegna þessa á árunum 1998 til 2009 er 10,5 milljónir bandaríkjadala eða um 1.281 milljón íslenskra króna (gengi dollars 122 kr.).  Áætlaður kostnaður Landsvirkjunar fram til ársins 1998 er nokkuð hærri.
Við teljum mikilvægt að rökstuðningur friðlýsingar jafnt sem nýtingar sé byggður á faglegum grunni þar sem stuðst er við alla þrjár megin stoðir sjálfbærrar þróunar. Í dæminu hér að ofan er eingöngu fjallað um umhverfisþáttinn og eru faglegar forsendur hans afar óljósar ef tekið er mið þeim upplýsingum sem til eru um náttúrfar svæðisins. 
Markmið um takmarkanir á frekari skerðingu og einnig endurheimt votlendis eru að okkar mati of almennt orðuð.  Grunnur að markvissum árangri er að fyrir liggi heildstætt yfirlit yfir allt votlendi landsins, einnig það sem hefur verið raskað, ásamt skýrum markmiðum með friðun og eða endurheimt hvers svæðis. Sjá nánar um vistheimt undir lið 11. 
8. Vernd sérstakar jarðmyndana
Sérstaða íslenskrar náttúru felst í jarðfræði landsins, jarðmyndunum, jarðfræðilegum fyrirbærum og ekki síst landslagi.
Rammaáætlun mun skila tillögum um flokkun háhitasvæða eftir verndargildi til Alþingi vorið 2010. Það er álit okkar að mikilvægt sé að huga að samþættingu verndar og nýtingar sem grundvallist á öllum stoðum sjálfbærrar þróunar. Við gerð verndaráætlunar fyrir eldfjallasvæði landsins, sem jafnframt eru helstu orkuauðlindir þess, verði lögð áhersla á að samræma  verndun og nýtingu og koma í veg fyrir að blandað verði saman friðun einstakra fyrirbæra og svæða. Dæmi um þetta er að hægt er að nýta háhita sem tengist fyrirbærum á yfirborði án þess að skaða þau, sbr, Hellisheiðarvirkjun og jarðhita í Miðdal og Fremstadal í Henglinum. Sú nýting hefði ekki verið möguleg ef öll Hellisheiðin hefði verið vernduð til að verja þau svæði. Samskonar álitamál munu koma upp í framtíðinni, en þau má leysa með vel ígrundaðri áætlanagerð sem ekki útilokar sjálfbæra nýtingu orkuauðlindanna.
Þá má benda á gildi þessara svæða til ferðamennsku en ferðamenn hafa einmitt sýnt nýtingu endurnýjanlegra orkuauðlinda landsins mikinn áhuga. Jafnframt viljum við leggja áherslu á að nýting endurnýjalegrar orku verði unnin á sjálfbæran hátt.
9. Vernd víðerna
Við telur notkun á hugtakinu ,,víðerni í óbyggðum“ í þessari greinargerð skýrari en í náttúrverndarlögum þar sem hugtakið ,,ósnortin víðerni“ er skilgreint með nokkuð óljósum hætti. Þá teljum við betra að nota landslagið til að afmarka víðernin heldur en fimm kílómetra fjarlægð frá mannvirkjum eins og nú er gert.  
Líkt  og áður hefur verið nefnt viljum við beina þeim tilmælum til stjórnvalda að hugað verði í ríkara mæli að samþættingu verndunar og nýtingar við endurskoðun náttúrverndarlaga og við stækkun Vatnajökulsþjóðgarðs.  Spyrja má hvaða víðerni skerðist með því að leyfa Skaftárveitu með veitu beint úr Norðursjó til Tungnaár ef Langisjór er látinn ósnortinn?  
Þegar til lengri tíma er litið er ekki útilokað að við Íslendingar munum þurfa að nýta sem mest af okkar orkulindum. Og þrátt fyrir hugsanlega orkunýtingu munu víðerni landsins að mestu leiti vera óskert.
11. Sjálfbær gróðurnýting og endurheimt landgæða 
Varðandi sjálfbæra gróðurnýtingu og endurheimt landgæða er það mat okkar að mikilvægt sé að leggja áherslu á notkun hugtaksins „vistheimt“ og að markmið verði sett þar að lútandi. Vistheimt gengur út á að aðstoða við endurgerð vistkerfis sem hefur hnignað, raskast eða eyðst.  Vistheimt getur bæði  átt við endurgerð  gróðurlendis og vatnalífríkis.  Markmið vistheimtar geta verið margvísleg, t.d. að endurreisa fyrra vistkefi eða uppbygging nýs vistkerfis með nýjum tegundum en sambærilegt að eðli og virkni.
Við stærri framkvæmdir er framkvæmdaraðila í mörgum tilvikum gert skylt að vinna að mótvægisaðgerðum sem geta falið í sér eða leitt til vistheimtar. Ef fyrir lægi heildstæð áætlun frá stjórnvöldum með yfirliti um möguleg vistheimtarverkefni á landsvísu yrði vinna við vistheimt á Íslandi markvissari.  Í slíkri áætlun væri æskilegt að markmið mögulegra vistheimtarverkefna væru vel skilgreind. Í þessu sambandi má benda á verkefnið VISTHEIMT sem er samnorrænt verkefni og unnið er að undir forystu Landbúnaðarháskóla Íslands og Landgræðslu ríkisins.  Landsvirkjun er einn af mörgum þátttakendum þessa verkefnis.  Niðurstöður verkefnisins VISTHEIMT, sem lýkur árið 2011, munu án efa skapa góðan grunn upplýsinga um stöðu vistheimtar á Íslandi. 
12. Aukin nýting endurnýjanlegra orkugjafa.
Í þessum kafla er m.a. fjallað um að stuðla að bættri orkunýtni m.a. með bættri tækni. Það er mat okkar að einnig þurfi að leggja áherslu á skynsamlegri nýtingu orkuauðlindanna og orkusparnað.  Með þetta í huga væri hægt að setja töluleg markmið um að draga bæði úr notkun á rafmagni og heitu og köldu vatni og mæla árangur þess.  Leiðir að því að ná þessu markmiði fælust m.a. í  að efla fræðslu almennings um verðmæti auðlindanna og orkusparnað ásamt því að ríkisstofnanir og fyrirtæki tækju upp vistvæn innkaup þ.e. skoðuðu frekar en gert hefur verið orkunotkun rafmagnstækja við innkaup og endurnýjun þeirra.
Varðandi innleiðingu á visthæfum ökutækjum er það mat okkar að ekki sé nóg að hvetja til rannsókna heldur verði stjórnvöld að vera í fararbroddi við notkun slíkra ökutækja. Því þurfa ráðuneyti, stofnanir ríkisins jafnt sem fyrirtæki að setja sé töluleg markmið þar um. Eins ættu  þessir sömu aðilar að sýna fram á mælanlegan árangur við að draga úr notkun jarðefnaeldsneytis í samgöngum á vegum ríkisins. T.d. væri auðvelt að breyta bensínbílum ríkisins sem eru í notkun á höfuðborgarsvæðinu í metanbíla og setja upp áætlun um að við endurnýjun á bílaflota ríkisins verði eingöngu keyptir vistvænir bílar. 
Landsvirkjun hefur síðan 2006 verið þátttakandi í starfi International Hydropower Association (IHA) við að innleiða staðal um sjálfbæra nýtingu vatnsorku. Síðan 2007 hefur íslenska ríkið styrkt þetta starf m.a. með þátttöku orkumálastjóra í rýnihópi um verkefnið. Staðall þessi, sem enn er í þróun, hefur verið prófaður fyrir tvær virkjanir Landsvirkjunar. Þessar prófanir sýna að bygging og rekstur vatnsaflvirkjana fyritækisins eru vel í anda sjálfbærrar þróunar en  samt sem áður er ýmislegt sem betur má fara. Þá er í gangi vinna hjá Orkustofnun við að skilgreina sambærilegan staðal fyrir vinnslu jarðhita. Það er álit okkar að alla orkuvinnslu eigi að meta út frá alþjóðlega viðurkendum stöðlum um sjálfbæra þróun. 
13.  Minnkun og bætt meðhöndlun úrgangs
Það er álit okkar að hvetja eigi stofnanir og fyritæki ríkisins til þess að vera í forystu varðandi bætta meðhöndlun úrgangis og að þessir aðilar eigi að setja sér töluleg markmið varðandi endurvinnslu á úrgangi og stuðli þannig markvist að því að ná settum markmiðum um endurvinnslu og minni urðun.  
15. Takmörkun loftslagsbreytinga af mannavöldum
Tekið er undir þau markmið sem fram koma í þessum kafla en jafnframt er það mat okkar að markmiðin séu allt of almenn. Það er mat okkar að raunhæft sé að setja töluleg markmið fyrir losun jarðefnaeldsneytis. En þá er líka mikilvægt að stjórnvöld gangi á undan með góðu fordæmi líkt og nefnt er hér að framan undir lið 12.
Landsvirkjun tekur undir markmið um að íslenskri sérþekkingu á endurnýjanlegum orkugjöfum verði miðlað á erlendum vettvangi. Eins og fram kemur á meðfylgjandi mynd er losun gróðurhúsalofttegunda frá rafmagnsframleiðslu Landvirkjunar ákaflega lítil og bygging og rekstur vatnsorkuvera fyrirtækisins vel í anda sjálfbærrar þróunar (sjá lið 12).  Í alþjóðlegu samhengi og út frá sjónarhorni sjálfbærrar þróunar er því til mikils að vinna að koma íslenskri sérþekkingu á framfæri erlendis. Til þess að svo megi verða er ekki nóg að setja fram víðtæk markmið, með þeim þarf að fylgja vel grunduð áætlun.    

17. Vernd líffræðilegrar fjölbreytni
Á ráðstefnu Sameinuðu þjóðanna um umhverfi og þróun, sem haldin var í Rio de Janeiro árið 1992, skrifaði umhverfisráðherra Íslands undir Samninginn um líffræðilega fjölbreytni. Alþingi staðfesti samninginn 12. september 1994 og hann tók gildi 11. desember sama ár. 
Í ágúst 2008 samþykkti ríkisstjórnin stefnumörkun Íslands um framkvæmd Samningsins um líffræðilega fjölbreytni. Í kynningu á heimsíðu umhverfisráðuneytisins segir að með gerð stefnumörkunarinnar sé unnið að því að innleiða markmið samningsins í íslenska stjórnsýslu og hún skuli vera heildarrammi um stefnumótun stjórnvalda sem lýtur að verndun og sjálfbærri nýtingu líffræðilegrar fjölbreytni landsins. Í stefnumörkuninni er lögð áhersla á 10 meginmarkmið og 27 aðgerðir í þeim tilgangi að koma stefnunni í framkvæmd. Meðal áhersluatriða þar eru rannsóknir og vöktun, fræðsla, verndun lífríkis á landi og í ferskvatni, svæðisbundin verndun lífríkis í sjó, vörn gegn ágengum framandi tegundum, endurheimt líffræðilegrar fjölbreytni og reglur um meðferð og dreifingu erfðabreyttra lífvera. 
Það er álit okkar að ofannefnd stefnumörkun ríkisstjórnarinnar frá því í ágúst 2008 skuli að færð undir þennan lið.

Loftslagsbokhald 2008

Grédurhusaahrif mismunandi raforkuvera

bad er dhugavert ad skoda losun grédurhusalofttegunda i heiminum fré
mismunandi raforkuvinnslu og bera saman vid islenska raforkuvinnslu. Mynd 8 synir
nidurstodur vistferilsgreininga fyrir mismunandi raforkuvinnslu, sem fengnar eru ar
gognum fra World Energy Council fré &rinu 2007. Myndin, synir ad losun
grodurhisalofttegunda vid raforkuframleidslu (synd i tonnum CO; igilda & GWst) er
mest vig brennslu kola eda & bilinu 800-1.050 tonn, med jardgasi 430 tonn,
sélarorku 60-150 tonn, vindorku 3-22 tonn og vatnsafli igildi 4 tonna CO,. Til
samanburdar eru settar inn tolur fyrir kolefisspor raforkuframleidslu
Landsvirkjunar, sem syna losun grodurhisalofttegunda vid rekstur aflstadva, en pa
er ekki tekid tillit til alls vistferils raforkuframleidslunnar (td. uppbyggingar
virkjunar og flutnings raforku). Grédurhisashrif vatnsafisvirkjana er igild tazplega 1
tonns CO, & GWst begar tekid er tillit til kolefnisbindingar vegna landgraedslu
(rimlegs 2 tonn &n kolefnisbindingar) en Gtstreymi grodurhusalofttegunda
jardgufuvirkjana er igildi um 96 tonn CO; 4 GWst med kolefnisbindingu (um 98 tonn
an kolefnisbindingar). Utstreymi grodurhisalofttegunda i 48ur nefndri skyrslu um
vistferilsgreiningu  Nesjavallavirkjunar ~ syndi  heldur  minna  Gtstreymi
grédurhisalofttegunda en Gtstreymi vi Krofluvirkjun, eda um igildi 28 tonna €O, &
GWst vid rekstur virkjunarinnar. Medaltalslosun grodurhusalofttegunda fré
virkjunum Landsvirkjunar er pannig igildi tplega 5 tonna CO; & GWst og er ba
einnig tekid tillt til bindingar kolefnis med skograskt (sja nénari umfjllun & bs. 17).

Mid25 vig bessar forsendur er losun grodurhisalofttegunda fré kolzorkuveri um
450-900 sinnum meiri en frd vatnsaflsvirkjunum Landsvirkjunar og taplega 9
sinnum meiri en Gtstreymi fré jardgufuvirkjuninni vid Kroflu ef ekki er tekid tillt til
nattirulegs Gtstreymis. Grédurhusadhrif fra raforku vi brennslu & gasi eru ztiud
rimlega 200-400 sinnum meiri en i vatnsaflsvirkjunum Landsvirkjunar.

Hafa ber i huga 20 Gtstreymi grédurhusalofttegunda fré jardgufuvirkjunum er a8
hluta til néttdrulegt Gtstreymi bui koltvisjringur og adrar gastegundir sem valda
grodurhasashrifum verda ekki til  orkuvinnslunni heldur  kvikuh6fi undir virkjudu
svadi. bar sem gas er léttara en vatn og jardlog leitar gasid dvallt audveldustu
leidar a8 yfirbordi og streymir bvi upp gegnum borholur orkuvinnslunnar.

Mynd 8. Losun gréBurhisalofttegunda vid rafmagnsframleidslu i tonnum CO,-igilda 4 framleidda
GWst. Heimild: World Energy Council 2007

